
Assalamualaikum dan salam sejahtera,

Dengan nama Allah Yang Maha Pemurah Lagi Maha 
Penyayang.

Selamat Tahun Baharu Hijrah buat semua pembaca Suara 
Mimbar yang Budiman.

Terbitan Edisi 5/Julai-September 2022, bermakna sudah setahun 
Suara Mimbar yang telah dijenamakan daripada Buletin 
Mimbar. Sesungguhnya perkembangan ini amat berharga 
buat kami dalam Sidang Redaksi, lebih-lebih lagi setelah kita 
menyambut Tahun Baharu Hijrah 1444.

InsyaAllah, bagi edisi kali ini, kami hidangkan kepada para 
pembaca dengan beberapa artikel yang bermanfaat untuk 
para pembaca di samping perkongsian tentang perkembangan 
terkini daripada Lembaga Amanah Kebajikan Masjid Negeri 
Sarawak (LAKMNS). Semoga perkongsian ini sedikit sebanyak 
dapat membuka minda dan menambah ilmu para pembaca. 

“Bacalah (wahai Muhammad) dengan nama Tuhanmu yang 
menciptakan (sekalian makhluk)” (Al-’Alaq, 96:1).

Selamat membaca!

Wassalamualaikum warahmatullahi wabarakatuh.

Informatif,
Inovatif & Inklusif

FESTIVAL MAAL 
HIJRAH PLATFORM 
RIADAH KELUARGA
Disediakan oleh : Mohamad Hanif bin Abudullah

Hijrah Itu Pengorbanan
Hijrah Itu Perjuangan
Hijrah Itu Persaudaraan
Hijrah Membentuk Perpaduan…

Bait-bait lagu ini sudah pasti bermain di fikiran 
kita bila tibanya sambutan Tahun Baharu Hijrah. 
Hari kebesaran yang kita raikan ini sudah pasti 
menjadi satu penanda aras bagi permulaan 
yang baru pada diri kita. Masing-masing akan 
meletakkan suatu harapan atau azam untuk 
dicapai, sekurang-kurangnya membaiki diri ke 
arah kebaikan, dan pada masa yang sama, 
menjauhi keburukan. Amal makruf, nahi munkar. 
Dalam konteks yang lebih besar, sebagai umat 
Islam, tiada lain yang kita harapkan, semoga 
tahun baharu ini, tunas persaudaraan dan 
perpaduan akan semakin mekar menjadi pohon 
yang ranum dan berisi.

Menginsafi makna hijrah yang sering kita 
laungkan, Lembaga Amanah Kebajikan Masjid 
Negeri Sarawak (LAKMNS) sejak dari awal lagi 
sudah memutuskan untuk mengembalikan 
kemeriahan sambutan Maal Hijrah yang 
tertangguh disebabkan pandemik COVID-19. 
Matlamatnya adalah untuk menyemarakkan 
sambutan hari kebesaran Islam ini. Justeru, pada 
14 Julai 2022, dalam satu sidang media khas yang 
telah berlangsung di Bilik Seminar Baitul Makmur 
II,  Ketua Pegawai Eksekutif LAKMNS, YBhg. Datuk 
Haji Abang Abdul Wahap bin Haji Abang Julai 
telah mengumumkan penganjuran Festival Maal Hijrah 1444H/2022.

Tempoh 29 hingga 31 Julai 2022 dipilih berdasarkan tarikh 1 Muharram 1444 yang jatuh pada 30 
Julai 2022. Beberapa perkara telah digariskan sebagai objektif penganjuran festival ini. Antaranya 
adalah sebagai platform untuk menyemarakkan sambutan Tahun Baru Hijrah dengan pelbagai 
jenis aktiviti kemasyarakatan. Selain itu, ianya diharapkan untuk menjadi medium penyampaian 
ilmu serta meningkatkan kefahaman di kalangan masyarakat berkenaan Tahun Baru Hijrah.

Festival ini juga bertujuan untuk menjadi platform bagi mengimarahkan masjid di samping 
mempromosikan institusi masjid sabagai pusat riadah. Dalam masa yang sama, LAKMNS juga  
ingin mempromosikan gaya hidup sihat berlandaskan nilai-nilai agama melalui pengisian 
program yang bercirikan kerohanian, kekeluargaan, sukan dan sebagainya.

Menurut Ketua Pegawai Esekutif LAKMNS, Datuk Haji Abang Abdul Wahap bin Abang Julai, 
penganjuran festival ini adalah suatu pendekatan yang inovatif serta dinamik bagi LAKMNS 
dalam mendekati masyarakat, terutamanya golongan belia untuk mendekati institusi masjid. 

Tambahnya, dalam erti kata lain, LAKMNS ingin menjadikan masjid sebagai satu 
platform riadah yang sihat. Di samping itu, penganjuran festival ini sudah tentu sedikit 
sebanyak dapat mengelakkan anak-anak muda kita daripada terlibat dengan aktiviti 
yang tidak berfaedah.

Sepanjang tiga hari festival berlangsung, suasana kemeriahan jelas terpancar di 
wajah para pengunjung yang datang bersama keluarga. Inilah yang diharapkan oleh 
LAKMNS sebagai penganjur, iaitu festival ini menjadi platform bagi setiap keluarga 
untuk menghabiskan hujung minggu dengan aktiviti bermanfaat bersama keluarga.

Berdasarkan pemerhatian serta maklum balas daripada para pengunjung, rata-rata 
menyambut baik penganjuran program seperti ini dan berharap ianya dapat dianjurkan 
dalam tahun yang mendatang.  

Kemeriahan Festival Maal Hijrah 1444H/2022 bermula dengan Pertandingan Badminton 
Berpasukan mewakili Masjid & Surau pada 22 hingga 24 Julai yang lalu, bertempat di 
Sarawak Lawn Balls Arena, Kuching. Manakala pada 24 Julai berlangsung Pertandingan 
Tenpin Boling Antara Masjid/Surau di Emart Megalanes, Batu Kawah. Pertandingan 
ini menyaksikan penyertaan sebanyak 40 pasukan mewakili masjid/surau di sekitar 
Kuching.

Sepanjang tempoh festival tersebut berlangsung, pelbagai aktiviti telah disusun, 
antaranya pelbagai jenis pertandingan seperti badminton, tenpin boling, marhaban, 
hadrah, pencak silat dan pertandingan mewarna, bercerita dan azan bagi kanak-
kanak. Selain itu, turut berlangsung adalah pameran daripada agensi-agensi awam 
dan swasta serta kiosk kerjaya dan pendidikan. 

Antara penaja Festival Maal Hijrah pada tahun ini adalah Takaful Ikhlas Berhad, Lubuk 
Tiara Sdn Bhd, Sarawak Economic Development Corporation (SEDC) dan Senari Synergy. 
Selain itu, TV Sarawak (TVS) turut serta sebagai media rasmi. Manakala beberapa 
agensi turut menyumbang dari segi logistik dan teknikal, antaranya, Dewan Bandaraya 
Kuching Utara (DBKU), Trinikens Berhad dan SPay Global.



Premier Sarawak, Datuk Patinggi Tan Sri (Dr) Abang 
Haji Abdul Rahman Zohari bin Tun Datuk Abang Haji 
Openg menyertai orang ramai menunaikan solat sunat 
Aidiladha di Masjid Jamek Negeri Sarawa pada 10 Julai 
2022 yang lalu.

Solat sunat dipimpin oleh Imam Besar Negeri, Sahibul 
Fadhilah Dato’ Haji Mustapha Kamal bin Haji Ahmad 
Fauzi manakala khutbah disampaikan oleh Mufti Negeri 
Sarawak, Datu Haji Kipli bin Haji Yassin.

Turut sama menunaikan solat sunat Aidiladha adalah 
beberapa menteri kabinet negeri serta pegawai-
pegawai tertinggi kerajaan. Menyambut para tetamu 
kenamaan adalah Setiausaha Kehormat Lembaga 
Amanah Kebajikan Masjid Negeri Sarawak (LAKMNS), 
Tan Sri Datuk Amar Haji Abdul Aziz bin Dato’ Husain, Ahli-
ahli Lembaga LAKMNS, serta Ketua Pegawai Eksekutif 
LAKMNS, Datuk Haji Abang Abdul Wahap bin Haji Abang 
Julai.

Manakala di Masjid Bandaraya Kuching, turut sama 
hadir menunaikan solat sunat Aidiladha ialah Menteri 
Di Jabatan Perdana Menteri (Parlimen Dan Undang-
Undang), Dato Sri Dr. Haji Wan Junaidi bin Tuanku Jaafar. 
Solat sunat Aidiladha dipimpin oleh al-Fadhil Ustaz Haji 
San’ani Haji Fauzi yang turut menyampaikan khutbah.

SOLAT SUNAT AIDILADHA 
1443H/2022M
Disediakan oleh : Mohamad Hanif bin Abudullah



Ibadah qurban adalah salah satu aktiviti yang dilakukan  
pada 10, 11, 12 dan 13 Zullhijjah yakni menyembelih 
haiwan tertentu dari segi syarak, dengan matlamat 
mendekatkan diri kepada Allah SWT. Perintah berkorban 
telah disyariatkan oleh Allah kepada kita pada tahun 
ke-2 hijrah bersamaan dengan perintah solat sunat 
Aidiladha dan zakat.

Alhamdulillah, pada 11 Julai 2022 bersamaan 11 
Zullhijjah pihak Lembaga Amanah Kebajikan Masjid 
Negeri Sarawak melalui Kelab MASJA-SA dan Koperasi 
MASJA Kuching Berhad telah berjaya menyempurnakan 
ibadah qurban dengan menyembelih 2 ekor lembu.

Pelaksanaan majlis pemotongan daging telah diadakan 
di perkarangan Masjid Jamek Negeri Sarawak dan telah 
disempurnakan oleh YBhg. Datuk Haji Abang Abdul 
Wahap bin Haji Abang Julai, Ketua Pegawai Eksekutif 
LAKMNS. Majlis turut dihadiri oleh Encik Mohamad 
Feisal bin Said, Timbalan Ketua Pegawai Eksekutif 
LAKMNS merangkap Pengerusi KOMASJA, Puan Nona 
Zaharia Binti Fadzi, Ketua Pegawai Jabatan Kewangan 
merangkap Timbalan Pengerusi KOMASJA dan Encik 
Nuraiman bin Omar, Ketua Bahagian Masjid Bandaraya 
Kuching merangkap Pengerusi Kelab MASJA-SA.

Majlis kali kedua ini telah berjalan lancar hasil kerjasama 
kakitangan-kakitangan LAKMNS dan agihan daging 
korban telah pun disampaikan kepada mereka yang 
layak di sekitar Petra Jaya Kuching.

MAJLIS QURBAN
SEMPENA AIDILADHA
1443H/2022M

PROGRAM
ZIARAH DAN 

IMARAH 
LAKMNS

Disediakan oleh :
Jabatan Pengurusan Masjid-masjid, LAKMNS

KHAMIS, 15 JULAI 2022 - MASJID AL KAWTHAR, TAMAN HIJRAH, 
KPG GEDONG, SIMUNJAN

Program Ziarah dan Imarah siri ke-9/2022 LAKMNS pada 
kali ini telah berlangsung di Masjid Al Kawthar, Kpg Gedong, 
Simunjan.

Kedatangan pihak LAKMNS telah mendapat sambutan 
yang baik daripada ahli pengurusan masjid serta jemaah 
masjid yang hadir. Di antara waktu Maghrib dan Isyak, 
majlis diteruskan dengan sesi tazkirah ringkas yang telah 
disampaikan oleh Sahibul Fadhilah Dato’ Haji Mustapha 
Kamal, Imam Besar Negeri Sarawak.

Antara yang disampaikan adalah:
i. Kalimah Syahadah kunci penerimaan ibadah dan tiket 
untuk masuk syurga

ii. Wajib menjaga diri dari mensyirikkan Allah. Umat islam 
akan memasuki syurga walaupun dia seorang pendosa 
selagi tidak mensyirikkan Allah

iii. Menjaga ibadah solat 5 waktu kerana ia merupakan 
rukun islam kedua selepas mengucap 2 kalimah syahadah 
dan yang terpenting

iv. Solat merupakan perkara yang pertama akan disoal oleh 
Allah.

Semoga dengan pertemuan pihak LAKMNS dengan pihak 
pengurusan masjid serta para jemaah dapat memberikan 
manfaat dan kebaikan bersama. Wallahua’lam.



SEMINAR 
KELUARGAKU 

SAYANG

Itu adalah antara intipati perkongsian daripada dua 
tokoh dakwah iaitu YBhg. Datuk Dr. Ustazah Norhafizah 
Musa dan juga Saudara Syamsul Debat pada Seminar 
Keluargaku Sayang 2022.

Seminar kekeluargaan yang julung-julung kali diadakan 
adalah anjuran Jabatan Pengurusan Masjid-masjid, 
Lembaga Amanah Kebajikan Masjid Negeri Sarawak 
yang telah diadakan di Auditorium Dewan Undangan 
Negeri Sarawak pada 16 Julai 2022.

Penganjuran program ini adalah bertujuan untuk 
berkongsi ilmu kekeluargaan dengan harapan dapat 
menyemai benih kekeluargaan yang ampuh dalam 
pembentukan keluarga yang sakinah, mawaddah wa 
rahmah.

Seminar ini telah berjaya menarik lebih 100 orang 
peserta yang terdiri daripada masyarakat awam dari 
pelbagai peringkat.

Turut hadir pada seminar tersebut adalah Ketua 
Pegawai Eksekutif LAKMNS, Datuk Haji Abang Abdul 
Wahap bin Haji Abang Julai, Ketua-ketua Pegawai 
LAKMNS serta Ketua-ketua Bahagian LAKMNS.
 

“Sebaik-baik kalian 
adalah orang yang 
paling baik terhadap 
ahli keluarganya.”
(HR Ibnu Hibban: 
4177).

MAJLIS HI TEA 
PENGHARGAAN UNTUK 

PENAJA FESTIVAL 
MAAL HIJRAH 
1444H/2022M

Pada 4 Ogos 2022, Lembaga Amanah Kebajikan Masjid 
Negeri Sarawak (LAKMNS) telah mengadakan Majlis Hi Tea 
Penghargaan untuk semua Penaja Festival Maal Hijrah 
1444H/2022M di Bilik Seminar Baitul Makmur II. Majlis ini 
diadakan sebagai penghargaan kepada penaja-penaja 
yang telah memberi sumbangan sempena Festival Maal 
Hijrah 1444H/2022M yang berlangsung pada 29 – 31 Julai 
yang lalu.

Dalam ucapan alu-aluannya, Ketua Pegawai Eksekutif 
LAKMNS, Datuk Haji Abang Abdul Wahap bin Haji Abang 
Julai, merakamkan setinggi-tinggi penghargaan kepada 
penaja-penaja rasmi Festival Maal Hijrah 1444H/2022M. 
Menurutnya, tajaan dari segi kewangan, logistik dan 
teknikal daripada penaja-penaja berkenaan sedikit 
sebanyak membantu LAKMNS dalam membiayai kos-kos 
persiapan dan pengisian program Festival ini.

Tambahnya lagi, LAKMNS sangat mengalu-alukan 
sumbangan daripada semua pihak sama ada daripada 
pihak kerajaan, badan berkanun, organisasi atau syarikat 
korporat mahupun perseorangan untuk apa-apa program 
anjuran LAKMNS.

Turut hadir pada majlis ini adalah Timbalan Ketua Pegawai 
Eksekutif LAKMNS, Encik Mohamad Feisal bin Said serta 
pengurusan kanan LAKMNS dan wakil-wakil daripada 
pihak penaja dan rakan kolaborasi festival ini.

Pada 5 Ogos 2022, berlangsung satu majlis ringkas 
penyerahan barangan-barangan keperluan asas 
masjid & surau daripada Lembaga Amanah Kebajikan 
Masjid Negeri Sarawak (LAKMNS) kepada beberapa 
masjid dan surau di sekitar bandaraya Kuching, 
Samarahan dan Serian. Sumbangan daripada LAKMNS 
ini adalah berdasarkan permohonan daripada pihak 
masjid dan surau mengikut keperluan masing-masing.

Di dalam majlis tersebut, sumbangan berupa peralatan 
dan keperluan masjid seperti kipas angin berdiri, 
sejadah gulung, meja rehal, Tafsir al-Quran, sistem 
siaraya, dan rak al-Quran, disampaikan oleh Ketua 
Pegawai Eksekutif LAKMNS YBhg. Datuk Haji Abang 
Abdul Wahap bin Haji Abang Julai.

Antara masjid dan surau yang menerima sumbangan 
adalah Musolla, SMK Tebakang, Jalan Mongkos, 
Masjid Darul Hasanah, Kampung Selang Ulu, Masjid 
Darul Imam, Kampung Temaga Melayu, Sematan, 
Surau Cahaya Islam , Kampung Iboi Laut, Daerah 
Kecil Sadong Jaya, Surau Darul Ikhwanul Muslimin, Ibu 
Pejabat Polis Daerah Simunjan, Surau Darul Ekhsan, 
Kampung Jemukan Ulu, Daerah Kecil Sadong Jaya, 
Masjid Darul Salihin Kampung Tanjung Parang, Surau 
Hidayatul Muslim, Taman Duranda Emas, Surau Nurul 
Hijrah, Kampung Bukit Kudi Sungai Tiram Batu Mas.

Turut hadir pada majlis ini adalah Ketua-ketua Pegawai 
LAKMNS.
 

LAKMNS SERAH SUMBANGAN 
KEPADA MASJID/SURAU



PERASMIAN GAZEBO MESRA 
ALAM TANAH PERKUBURAN 
SEMARIANG
11 Ogos 2022 – Lembaga Amanah Kebajikan Masjid Negeri 
Sarawak (LAKMNS) hari ini merasmikan Gazebo Mesra Alam 
bertempat di Tanah Perkuburan Semariang (TPS).

Pembinaan gazebo ini merupakan salah satu inisiatif 
Program Mengindahkan Lanskap TPS yang bertujuan untuk 
memberi kemudahan dan keselesaan kepada pengunjung 
TPS. Di samping itu, pembinaan gazebo ini juga merupakan 
salah satu usaha untuk menjadikan TPS sebagai kawasan 
perkuburan dalam taman dan mesra pengunjung.

Selain sebagai inisiatif pengindahan lanskap, pembinaan 
gazebo ini juga merupakan sebahagian daripada inisiatif 
pelestarian alam sekitar LAKMNS, di mana ia menggunakan 
teknologi solar untuk menjana pencahayaan pada waktu 
malam di mana ianya boleh mengurangkan penggunaan 
sumber elektrik

Selain itu, reka bentuk yang unik turut menjadi tarikan kerana 
bersifat inovatif di mana setiap elemen pada reka bentuk 
gazebo mempunyai fungsi tersendiri. Sebagai contoh, reka 
bentuk bumbung yang membolehkan air hujan ditadah 
(rainwater harvesting) ke dalam tangki yang menjadi 
sebahagian daripada struktur gazebo. Air hujan ini boleh 
digunakan untuk kemudahan para pengunjung TPS.

.

Majlis ringkas ini telah dirasmikan oleh Ketua Pegawai 
Eksekutif LAKMNS, Datuk Haji Abang Abdul Wahap bin Haji 
Abang Julai. Turut hadir adalah Timbalan Ketua Pegawai 
Eksekutif, Encik Mohamad Feisal bin Said, serta Ketua-ketua 
Pegawai LAKMNS.

PROGRAM 
ZIARAH DAN 

IMARAH 
LAKMNS

Disediakan oleh :
Jabatan Pengurusan Masjid-masjid, LAKMNS

Sebagai salah satu aktiviti di bawah  Program Ziarah dan Imarah 
LAKMNS, satu kunjungan ke Masjid Darul Salihin, Kampung Telaga 
Air, Kuching telahg diadakan pada 25 Ogos 2022.

Rombongan ziarah daripada pihak LAKMNS telah mendapat 
sambutan yang baik daripada ahli pengurusan masjid tersebut serta 
jemaah masjid yang hadir. Di antara waktu Maghrib dan Isyak, majlis 
diteruskan dengan sesi tazkirah ringkas yang telah disampaikan oleh 
al-Fadhil Ustaz Mohd Rozie bin Rejab.

Antara intipati tazkirah yang disampaikan adalah berkenaan enam 
hak muslim terhadap saudara semuslim yang diambil dari hadis Nabi 
SAW yang bermaksud,

“Hak muslim ke atas muslim ada 6 perkara menurut hadis Nabi SAW:

1. Memberi salam kepadanya; (memulakan doa kepada muslim 
yang lain sebagai satu bentuk adab);

2. Apabila dia memanggil kamu (ke majlisnya) penuhilah 
jemputannya (utk menjaga ukhuwwah);

3. Apabila dia meminta nasihat dari kamu maka nasihatilah dia;

4. Jika saudara kamu bersin kemudian dia memuji Allah maka 
doakanlah dia;

5. Bila dia telah sakit kunjungilah dia;

6. Apabila dia meninggal dunia maka iringilah dia (untuk mengurus 
jenazahnya sehingga dikebumikan di perkuburan)”.

Hadis ini amat ringkas tetapi mengandungi hikmah yang banyak. 
Perkara ini dilihat amat kecil tetapi memiliki manfaat yang besar dari 
lisan Nabi Muhammad SAW.

Program diakhiri dengan penyerahan cenderahati kepada pihak 
JKP Masjid Darul Salihin oleh En Ahmad Rabani, Pegawai Bahagian 
Tanah Perkuburan, Jabatan Pengurusan Masjid-Masjid, LAKMNS.

Semoga dengan pertemuan pihak LAKMNS 
dengan pihak pengurusan masjid tersebut serta 
para jemaah dapat memberikan manfaat dan 
kebaikan bersama. Wallahua’lam.

MAJLIS SAMBUTAN 
HARI KEBANGSAAN 

PERINGKAT 
TATTARY

Pada 30 Ogos 2022, telah berlangsung Majlis Sambutan 
Hari Kebangsaan peringkat Tadika Tahfiz Tun Abdul-Rahman 
Yakub (TATTARY) bertempat di Anjung Kiri Masjid Jamek 
Negeri Sarawak. 

Program ini dianjurkan sebagai salah satu inisiatif TATTARY 
untuk menyemarakkan sambutan Hari Kebangsaan di 
samping menyemai sifat patriotik di kalangan murid.

Pelbagai aktiviti berlangsung sepanjang majlis, antaranya 
deklamasi sajak, nyanyian lagu Hari Kebangsaan, 
persembahan nyanyian, pertandingan peragaan fesyen, 
perarakan Hari Kebangsaan serta penyampaian hadiah.

Majlis turut dihadiri oleh Penyelia TATTARY, Puan Nur Aqma 
binti Sahari serta seluruh tenaga pengajar TATTARY.



“LAKMNS GUNA PENDEKATAN 
BERHIKMAH, INOVATIF DAN 
DINAMIK”- KP JPMM LAKMNS

Lembaga Amanah Kebajikan Masjid Negeri Sarawak 
(LAKMNS) sebagai badan amanah yang mengawal selia 
Masjid Jamek Negeri Sarawak dan Masjid Bandaraya 
Kuching, sentiasa menggunakan pendekatan yang 
berhikmah, inovatif, serta dinamik dalam menyusun program 
pengimarahan. Ini adalah sebagai usaha LAKMNS untuk 
menarik masyarakat untuk mendekati institusi masjid, di 
samping sebagai inisiatif LAKMNS untuk memasyarakatkan 
masjid.

Perkara ini dikongsikan oleh Ketua Pegawai Jabatan 
Pengurusan Masjid-masjid (JPMM) LAKMNS, Encik Abang 
Bikusary bin Haji Kadir ketika menjadi ahli panel dalam 
Forum Ummah: Pengurusan dan Pengimarahan Masjid 
yang berlangsung pada 7 September 2022. Forum yang 
berlangsung di Masjid Jamek Negeri Sarawak ini dianjurkan 
oleh Universiti Teknologi MARA (UiTM) dengan kerjasama 
Majlis Islam Sarawak dan LAKMNS.

Menurut Encik Abang Bikusary, antara usaha yang 
dilakukan LAKMNS bagi mengimarahkan masjid adalah 
dengan menyusun program mengikut kesesuaian dan 
fokus golongan sasar. Tambahnya, selain siri ceramah dan 
kuliah khas, LAKMNS turut menganjurkan program-program 
kemasyarakatan yang bertujuan untuk menyediakan 
platform riadah di masjid seperti Karnival Belia Masjid dan 
Festival Maal Hijrah.

Turut membuat perkongsian dalam forum ini adalah Ketua 
Dewan Syura Masjid Jogokariyan, Yogyakarta, Indonesia, al-
Fadhil Ustaz Haji Muhammad Jazir, Nazir Masjid al-Hasanah 
Bandar Baru Bangi, al-Fadhil Ustaz Safian Abdul Rahman, dan 
Pengerusi Masjid Ikhwanul  Islam, Taman Sukma, Tuan Haji 
Mohamad Ibrahim bin Nordin, manakala Prof. Madya Dr. Haji 
Abdul Razak bin Abdul Kadir sebagai moderator.

LAWATAN 
BERSEJARAH 

CHUNG HWA MIDDLE 
SCHOOL NO.1 KE 

MASJID JAMEK 
NEGERI SARAWAK

Pada 17 September 2022 - Masjid Jamek Negeri Sarawak 
hari ini telah menerima lawatan daripada Chung Hwa Middle 
School No. 1. Rombongan seramai 276 orang terdiri daripada 
Pengetua, Cikgu Yap Chong Guan, guru-guru, serta pelajar 
tingkatan 6 sekolah tersebut.

Lawatan ini adalah bertujuan untuk meningkatkan ilmu 
pengetahuan dan memahami agama atau budaya Islam 
dalam kalangan pelajar, seperti yang dipelajari melalui buku 
teks. Di samping itu, lawatan ini juga bertujuan memupuk 
generasi muda untuk bekerjasama dan saling bertoleransi 
antara satu dengan yang lain untuk mewujudkan keluarga 
Sarawak yang sejahtera.

Ketibaan rombongan disambut oleh Ketua Pegawai Jabatan 
Pengurusan Masjid-masjid (JPMM), Lembaga Amanah 
Kebajikan Masjid Negeri Sarawak (LAKMNS), Encik Abang 
Bikusary bin Haji Kadir serta pegawai-pegawai dan kakitangan 
JPMM.

Dalam ucapan alu-aluannya, Encik Abang Bikusary 
menyambut baik kedatangan pihak rombongan. Menurutnya, 
lawatan seperti ini dapat menyuburkan semangat perpaduan 
di antara berbilang kaum di samping sebagai platform untuk 
mengenali dan memahami antara satu dengan yang lain. 

Tambah Encik Abang Bikusary lagi, lawatan ini merupakan 
pertama kali dalam sejarah LAKMNS, khasnya kepada Masjid 
Jamek Negeri Sarawak di mana melibatkan majoriti pelajar 
dan guru berbangsa Cina.

Menurutnya, LAKMNS menyambut baik program seperti ini 
kerana selari dengan nilai-nilai teras LAKMNS iaitu mahabbah 
(kasih sayang), adil, syumul (universal), jitu, inovatif dan dinamik 
(M.A.S.J.I.D).

Dalam majlis tersebut, rombongan turut diberi taklimat 
berkenaan Masjid Jamek Negeri Sarawak daripada Ketua 
Bahagian Masjid Jamek Negeri Sarawak, Tuan Haji Mohamad 
Nidzam bin Haji Ahmad, serta pengenalan ringkas tentang 
Islam daripada Timbalan Imam Besar Negeri Sarawak al-Fadhil 
Ustaz Haji Mohd Ihsan bin Haji Haidzir.

Terdahulu, peserta rombongan diperdengarkan dengan 
bacaan ayat suci Al-Quran daripada Penolong Pegawai Hal 
Ehwal Islam LAKMNS Ustaz Mohd Arman Ismady bin Ismail.

Peserta kemudiannya dibawa melawat sekitar masjid. 

KURSUS 
PENGURUSAN 

JENAZAH 
LAKMNS 

1444H/2022

Kursus Pengurusan Jenazah anjuran Lembaga Amanah 
Kebajikan Masjid Negeri Sarawak (LAKMNS) telah berlangsung 
pada 24-25 September 2022, bertempat di Masjid Jamek 
Negeri Sarawak. 

Seramai 119 peserta telah menyertai kursus ini yang turut 
mendapat perkongsian daripada Imam Besar Negeri Sarawak 
Sahibul Fadhilah Dato’Haji Mustapha Kamal bin Haji Ahmad 
Fauzi pada hari pertama kursus berlangsung.

Pada hari kedua pula, para peserta didedahkan dengan 
praktikal pengurusan jenazah, termasuk memandikan, 
mengkafankan, serta menyembahyangkan jenazah, yang 
disampaikan oleh al-Fadhil Ustaz Wan Hasyeri bin Wan Zen, al-
Fadhil Ustaz Mohd Shahril Azrill bin Rosli dan al-Fadhilah Ustazah 
Rukaiah binti Zen.

Manakala pada sebelah petang hari kedua, berlangsung majlis 
penangguhan, yang disempurnakan oleh Timbalan Ketua 
Pegawai Eksekutif LAKMNS Encik Mohamad Feisal bin Said.

Encik Mohamad Feisal turut menyampaikan cenderamata 
kepada penceramah dan fasilitator, serta sijil kepada para 
peserta.

Mengenai perkembangan terkini di Tanah Perkuburan 
Semariang (TPS), beliau berkata pada Ogos yang lalu, 
LAKMNS telah mendirikan dua buah gazebo mesra alam 
untuk kemudahan pengunjung. Pembinanaan gazebo 
ini merupakan sebahagian daripada inisiatif Program 
Mengindahkan TPS.

Sementara itu, berhubung dengan pengurusan jenazah, 
Ketua Pegawai Jabatan Pengurusan Masjid-masjid (JPMM) 
LAKMNS, Encik Abang Bikusary bin Haji Kadir berkata 
pihak LAKMNS telah menetapkan caj pengurusan yang 
berpatutan. 

Bagi mengelakkan manipulasi daripada pihak ketiga, 
beliau menyeru orang ramai untuk berhubung terus 
dengan pihak LAKMNS berkenaan perkhidmatan serta caj-
caj yang dikenakan bagi pengurusan jenazah termasuk 
pengangkutan, set kain kafan, liang lahad dan sebagainya.
 

Lembaga Amanah Kebajikan Masjid Negeri Sarawak 
(LAKMNS) sentiasa komited untuk menambah baik 
prasarana dan kemudahan pengurusan jenazah. Menurut 
Timbalan Ketua Pegawai Eksekutif LAKMNS Encik Mohamad 
Feisal bin Said, beberapa usaha serta inisiatif telah dilakukan 
oleh LAKMNS untuk memastikan pengurusan jenazah lebih 
kondusif serta efisien.

Beliau berkata demikian ketika berucap merasmikan Majlis 
Penangguhan Kursus Pengurusan Jenazah di Masjid Jamek 
Negeri Sarawak pada 25 September 2022.

Ujarnya, antara usaha yang dilakukan adalah pembinaan 
Kompleks Pusara Islam Semariang (SICC). Kompleks  tersebut 
yang dijangka siap pada awal tahun 2023 akan mempunyai 
kemudahan seperti bilik mandi jenazah, dewan solat jenazah, 
pejabat pengurusan, surau, tandas, dan ruang serba guna 
untuk kemudahan pengunjung.

“LAKMNS KOMITED 
TAMBAH BAIK 
KEMUDAHAN 
PENGURUSAN 
JENAZAH”- 
TIMBALAN CEO 
LAKMNS

Islam adalah sebuah agama yang menjanjikan 
keselamatan, kesejahteraan, keampunan dan pelbagai lagi 
jika manusia berpegang teguh dengan ajaran-Nya dengan 
amar ma’ruf nahi mungkar. Setiap kebaikan yang dilakukan 
tidak lain dan tidak bukan hanyalah mengharapkan 
keredhaan daripada Allah SWT. Itulah salah satu sasaran 
yang menjadi pengharapan untuk semua umat Islam 
dengan mengejar rahmat Allah SWT untuk jaminan yang 
lebih pasti di hari kelak iaitu syurga Allah SWT.

Rahmat Allah SWT begitu luas jika kita sentiasa husnuzon 
kepada Allah SWT. Namun 
sedarkah kita ataupun tahukah 
kita akan maksud sebenar 
perkataan “Rahmat”. Menurut 
Ibnu Faris dalam Maqayis al-
Lughah setiap kata Arab yang 
berakar dari tiga huruf ra’, 
ha’, dan mim memiliki maksud 
kelembutan, kehalusan dan 
kasih sayang. Apabila dicermati 
dengan perkataan kasih 
sayang, kita telahpun merasai 
rahmat Allah SWT yang hanya 
kita menyedarinya ataupun 
tidak ketika saat ini didalam 
rahmat Allah SWT.

Di dunia kita hanya merasai 
hanya satu rahmat daripada Allah SWT dan 99 lagi rahmat 
disimpan untuk hari kelak. Baginda Nabi SAW bersabda :

Maksudnya : “Allah menjadikan rahmat sebanyak 
seratus (100) bahagian. Dia menyimpan 99 bahagian dan 
menurunkan satu bahagian ke dunia. Di antara bahagian 
tersebut adalah sifat saling mengasihi antara makhluk 
sehingga seekor binatang akan mengangkat tapak kakinya 
daripada anaknya takut-takut akan terpijak anaknya.” 
(Riwayat Al-Bukhari No 6000 & Muslim No 2752)

Rahmat Allah SWT tidak terbatas kepada agama Islam, 
namun rahmat Allah SWT untuk sekalian makhluknya 
termasuklah yang bukan beragama Islam. Ketika ini kita 
telah merasai kasih sayang daripad Allah SWT dengan kita 
tengah berlindung daripada hujan serta panas matahari, 
diberi makanan yang mengenyangkan serta minuman 
yang boleh menghilangkan rasa dahaga dan termasuklah 
peluang bertaubat kerana di dunia dibuka seluas-luasnya 
pintu taubat. Firman Allah SWT :

Maksudnya : “Katakanlah (wahai Muhammad): “Wahai 
hamba-hambaKu yang telah melampaui batas terhadap 

diri mereka sendiri (dengan 
p e r b u a t a n - p e r b u a t a n 
maksiat), janganlah 
kamu berputus asa dari 
rahmat Allah, kerana 
sesungguhnya Allah 
mengampunkan segala 
dosa; sesungguhnya 
Dia lah jua Yang Maha 
Pengampun, lagi Maha 
Mengasihani.” Surah Al-
Zumar : Ayat 53

B e r s a m a - s a m a l a h 
mengejar rahmat Allah SWT 
di akhirat kelak dengan 
melaksanakan segala 
perintahnya dan menjauhi 

segala tegahan serta sentiasa bersangka baik dengan Al-
Quran iaitu Allah SWT agar menggapai janji syurga yang 
menjadi pengharapan penuh kepada setiap muslim. 
Wallahu’alam. 

MENGEJAR 
RAHMAT

 ALLAH SWT

Dan Tuhanmu memberi ilham kepada lebah: “Hendaklah 
engkau membuat sarangmu di gunung-ganang dan di 
pokok-pokok kayu, dan juga di bangunan-bangunan yang 
didirikan oleh manusia.

Kemudian makanlah daripada segala jenis bunga-bungaan 
dan buah-buahan (yang engkau sukai), serta turutlah 
jalan-jalan peraturan Tuhanmu yang diilhamkan dan 
dimudahkannya kepadamu”. (Dengan itu) akan keluarlah 
dari dalam badannya minuman (madu) yang berlainan 
warnanya, yang mengandungi penawar bagi manusia 
(dari berbagai-bagai penyakit). Sesungguhnya pada yang 
demikian itu, ada tanda (yang membuktikan kemurahan 
Allah) bagi orang-orang yang mahu berfikir.

Sebagai seorang insan yang kerdil, pengetahuan kita 
terhadap alam ini amatlah terhad. Oleh itu kita hendaklah 
berusaha untuk meningkatkan pengetahuan dan 
menghargai alam sekitar sebagai salah satu panduan untuk 
kita bermuhasabah diri dan mendekatkan diri kepada Allah.

Lebah sememangnya makhluk ciptaan Allah SWT 
yang menakjubkan. Meskipun bersaiz kecil, serangga ini 
mempunyai berbagai sifat yang membuktikan kekuasaan 
dan kebijaksanaan Allah SWT yang mengatur dan 
menjadikan sekalian alam untuk renungan umat manusia.

Seperti yang kita ketahui, lebah membina sarang yang 
terdiri daripada sel-sel lilin berbentuk prisma heksagonal 
untuk menyimpan larva, madu dan debunga mereka. 
Lebah membina sarang ini di rongga-rongga yang terdapat 
di persekitaran kita seperti di celah-celah batu, gua atau 
pokok. Namun pernahkah kita terfikir apakah signifikannya 
lebah membina sarang mengikut rekabentuk ini? 
Mengapakah lebah tidak membina sarang dalam bentuk-
bentuk lain seperti bulatan, segi empat atau segi tiga?

Bagi menjawab persoalan ini, saintis di era moden telah 
menjalankan kajian terhadap sifat-sifat lebah khususnya 
rekabentuk sarang lebah. Saintis telah membandingkan 
sarang lebah asli yang berbentuk heksagonal dengan 
sarang artifisial buatan manusia berbentuk silinder, 
segiempat, dan sebagainya. 

Hasil pemerhatian mendapati bentuk heksagonal 
merupakan bentuk yang paling efisyen untuk lebah. Bentuk 
ini membolehkan lebah menggunakan sepenuhnya ruang 
yang ada untuk menyimpan seberapa banyak madu dan 
larva dengan optimum. Selain itu, bentuk heksagonal juga 
menjadikan struktur sarang lebih teguh dan kuat berbanding 
bentuk-bentuk lain.  

Rajah: Contoh sarang berbentuk bulatan yang tidak efisyen. 
Terdapat pembaziran ruang di antara bulatan-bulatan yang 
ditanda dengan warna merah. Berbanding dengan sarang 
berbentuk heksagonal yang menggunakan sepenuhnya 
ruang yang ada dan memberikan lebih banyak tempat 
untuk menyimpan sumber.

Hasil daripada penemuan ini telah memberikan inspirasi 
kepada manusia dalam usaha untuk penjimatan ruang 
dan sumber yang mempengaruhi rekabentuk struktur atau 
bangunan moden di masa akan datang.

Sehingga kini, tiada siapa tahu dari manakah lebah 
mendapat ilham untuk mencipta sarang dengan rekabentuk 
ini. Tetapi sebagai seorang muslim, kita yakin bahawa setiap 
ciptaan Allah itu ada keistimewaannya untuk mengingatkan 
kita bukti kepada kebijaksanaan dan kekuasaan-Nya. 
Segalanya telahpun dijelaskan oleh Allah sekitar 1,400 tahun 
yang lalu di dalam Al-Quran, Surah Al-Nahl ayat 68 dan 69;

KEAGUNGAN CIPTAAN 
ALLAH : KEHEBATAN 
SENI BINA LEBAH
Disediakan oleh: Abang Zulkernain Bin Abang Yusuf

Rujukan:
1. https://www.surah.my/16/68-69 

2. https://askdruniverse.wsu.edu/2015/11/02/why-do-bees-make-hexagons/
3. https://www.nature.com/articles/srep28341
4. https://ms.wikipedia.org/wiki/Sarang_lebah

5.https://www.youtube.com/watch?v=QEzlsjAqADA

Sebenarnya banyak tips penjagaan diri antaranya adalah 
menyayangi dan mengutamakan diri sendiri dalam segala 
perkara seperti ambil masa untuk praktikkan mindfulness 
dalam kehidupan, mendapatkan masa tidur yang cukup, 
mengamalkan aktiviti senaman, meluangkan masa untuk 
membaca buku, disconnect to connect, kembali kepada 
alam, berkebun, penjagaan badan dan sebagainya yang 
boleh membantu peningkatan kepada penjagaan diri 
individu. Self Care boleh dilakukan dengan pelbagai kaedah 
bergantung dan berdasarkan individu itu sendiri. Katakan 
tidak kepada petanda atau perkara yang boleh menjejaskan 
Self Care anda seperti bebanan kerja yang berterusan dalam 
jangka masa yang panjang, tidak yakin dan tidak percaya 
kepada diri sendiri, negatif terhadap diri sendiri, sering berada 
dalam keadaan yang tertekan, kerap tidak mendapat waktu 
tidur yang berkualiti dan yang sewaktu dengannya. Yakinilah 
bahawa diri anda boleh untuk menerapkan nilai-nilai Self 
Care dalam kehidupan seharian.

Secara tuntasnya, pengamalan Self Care adalah 
tanggungjawab diri sendiri ke atas diri individu tersebut sendiri. 
Anda akan mempunyai kesejahteraan dalam kehidupan 
seharian dari segala aspek sekiranya mempunyai dan 
mengamalkan Self Care kerana anda berhak untuk memiliki 
kebahagiaan tersebut. Diri anda adalah tanggungjawab 
anda sendiri. Segala yang dilaksanakan oleh anda merupakan 
pilihan anda. “No health without mental health.”“Penatnya hari ini”, “Banyaknya kerja yang aku kena siapkan 

dengan nak uruskan anak-anak lagi”, “Malasnya nak pergi 
kerja hari ini” dan banyak lagi keluhan yang sudah dilazimi 
hampir setiap hari. Tanpa disedari anda sebenarnya sudah 
terbeban dengan tugasan harian yang sudah menjadi rutin 
dan akhirnya terbiasa dengan perkara tersebut. Kadang-
kadang perkara yang mudah bagi orang lain tetapi 
entah mengapa anda merasakan perkara itu sukar atau 
menyukarkan anda. Mungkin telah tiba masanya untuk 
anda bertanya kepada diri sendiri, adakah anda kurang 
memberikan perhatian kepada rutin Self Care anda? 

Apa itu Self Care? Self Care adalah apabila anda bertindak 
untuk penjagaan diri anda baik dari segi mental, fizikal 
mahupun emosi. Kedengaran seperti mudah bukan? Tapi A 
BIG NO. Sedar ataupun tidak sebenarnya masih ramai yang 
langsung tidak mengambil berat atau memandang enteng 
mengenai kesihatan mental, fizikal dan emosi mereka. 
Apabila perkara ini tidak diambil kira dalam kehidupan, 
maka ia boleh mengundang kepada pengabaian 
Self Care anda dan Self Care anda akan terjejas. 
Perkara ini secara langsung akan menjejaskan 
“benteng” yang anda telah bina dalam hidup 
bagi perlindungan kepada mental, emosi dan 
fizikal anda. 

Jika dalam konteks Islam pula, Self Care ini wujud 
dengan konsep kita berserah diri (tawakkal) dan 
memohon pertolongan kepada Allah selaras 
dengan firman Allah dalam Surah al-Baqarah 
(2:45) yang berbunyi, “Dan mintalah pertolongan 
(kepada Allah) dengan jalan sabar dan mengerjakan 
solat; dan sesungguhnya sembahyang itu amatlah 
berat kecuali kepada orang-orang yang khusyuk” 
(Al-Baqarah ayat 45). Perkara ini membawa 
maksud bahawa Islam amat mengesyorkan untuk 
penganutnya berserah diri kepada Allah dan 
bersabar dalam segala perkara. Harus kita ingat 
juga bahawa Allah SWT berjanji untuk tidak akan 
pernah membebani hamba-Nya dengan sesuatu 
yang diluar kemampuan hamba-Nya.

“SELF CARE.” 
PENTING 
ATAU TIDAK?
Disediakan oleh: Nur Aishah Binti Rosli



PERJANJIAN MALAYSIA 1963

Perjanjian Malaysia atau Malaysia Agreement (MA63) 
adalah sebuah dokumen yang ditandatangani oleh 
pihak-pihak United Kingdom of Great Britain dan 
Northern Ireland, Persekutuan, Tanah Melayu, Borneo 
Utara, Sarawak dan Singapura. 

Perjanjian ini telah ditandatangani pada 9 Julai 1963 
di London dan teks yang sah di sisi undang-undang 
bagi setiap Perkara di dalam perjanjian ini ialah di 
dalam Bahasa Melayu dan Bahasa Inggeris. Perjanjian 
ini telah didaftarkan di sekretariat Pertubuhan Bangsa-
Bangsa Bersatu (United Nations) pada 21 September 
1970 oleh United Kingdom of Great Britain dan 
Northern Ireland dan bernombor rujukan 10760.

Di dalam Perjanjian ini, terdapat sebanyak 11 Perkara 
yang disusuli dengan lampiran-lampiran yang 
menjadi asas kepada Akta 26/1963 untuk meminda 
perlembagaan sedia ada iaitu Perlembagaan 
Persekutuan Tanah Melayu kepada Perlembagaan 
Persekutuan Malaysia, selaras dengan penggabungan 
bersama Borneo Utara (Sabah), Sarawak dan 
Singapura. Setiap satu daripada Perkara yang 
terdapat di dalam ini berfungsi sebagai perkara dan 
arah tuju yang harus diikuti, dipatuhi dan ditunaikan 
oleh semua pihak yang telah menandatangani 
Perjanjian ini. 

Wakil-wakil daripada United Kingdom of Great 
Britain dan Northern Ireland, Persekutuan Tanah 
Melayu, Borneo Utara, Sarawak dan Singapura 
menandatangani Perjanjian Malaysia 1963.

Sumber: 

1.No. 10760 - “UNITED KINGDOM OF GREAT BRITAIN AND NORTHERN IRELAND 

and FEDERATION OF MALAYA, NORTH BORNEO, SARAWAK and SINGAPORE”. 

Treaty Series Treaties and international agreements registered or filed and 

recorded with the Secretariat of the United Nations. Volume 750. United 

Nations. New York. 1975.

2.Perdana Digital, Pejabat Perdana Menteri Malaysia (Edisi 2018) 

Menurut sejarah yang terlakar, Persekutuan Malaysia 
terbentuk apabila Persekutuan Tanah Melayu bergabung 
bersama wilayah-wilayah Borneo Utara (Sabah), Sarawak 
dan Singapura.

Name, States and territories of the Federation

1. (1) The Federation shall be known, in Malay and in English, 
by the name Malaysia.

    (2) The States of the Federation shall be –

        (a) the States of Malaya, namely, Johore, Kedah,   
              Kelantan, Malacca, Negeri Sembilan, 
              Pahang, Penang, Perak, Perlis, Selangor and   
              Terengganu;  	  

        (b) the Borneo States, namely, Sabah and 
              Sarawak; and  	      

        (c) the State of Singapore.

   (3) The territories of each of the State mentioned         
         in Clause (2) are the territories  comprised therein  
          immediately before Malaysia Day.

Di dalam Perlembagaan Malaysia pada 16 September 
1963 yang dipinda melalui Akta 26/1963, Perkara 1 
telah menyatakan mengenai nama Persekutuan 
dan wilayah-wilayahnya.

PERJANJIAN 
MALAYSIA

1963

Disediakan oleh : Jamilah Anisa binti Johan

Sebagai pengguna Islam, kita hendaklah bijak dalam 
memilih produk makanan yang diyakini dan yang telah 
disahkan halal sahaja sebagai pilihan utama dalam 
kehidupan kita sebagai seorang Muslim. Adalah secara 
lazimnya kita sebagai pengguna dan juga pelanggan di luar 
sana sudah tentunya akan mencari yang halal sahaja. 

Tapi tahukah anda, permohonan sijil halal adalah secara 
sukarela dan bukan diwajibkan kepada semua peniaga. 
Jika premis perniagaan tidak memohon sijil halal, ia bukan 
lah satu kesalahan. Dalam masa yang sama, sijil atau logo 
halal ini sebenarnya boleh menjadikan pelanggan yakin 
terhadap produk atau perkhidmatan ditawarkan. Di sinilah 
JAKIM, JAIS dan KPDNHEP mengambil peranan dalam isu 
penguatkuasaan halal di Malaysia. Pensijilan halal dikawal 
selia oleh JAKIM & JAIS bertujuan untuk mengelakkan 
berlakunya syubhah / penggunaan bahan diragui atau 
was was terutama kepada pengguna beragama Islam. 
JAKIM adalah pihak berkuasa yang membuat perakuan 
halal di Malaysia. Manakala KPDNHEP berperanan dalam 
menguatkuasakan undang-undang melibatkan isu halal. 
Bidangkuasa JAIS pula adalah tertumpu kepada pensijilan 
halal dan pematuhan kepada standard halal. 

Secara dasarnya penguatkuasaan berhubung dengan 
ungkapan ‘halal‘ yang dilaksanakan di bawah Akta Perihal 
Dagangan 2011 terbahagi kepada dua iaitu Perintah Perihal 
Dagangan (Takrif Halal) 2011 dan Perintah Perihal Dagangan 
(Perakuan Dan Penandaan Halal) 2011. Berdasarkan 
peruntukan di bawah Perintah Perihal Dagangan (Perakuan 
Dan Penandaan Halal) 2011, JAIS dibenarkan membuat 
pengiktirafan badan pensijilan halal luar negara bagi 
mengesahkan status halal sumber bahan mentah dan produk 
siap atau separa yang dikeluarkan oleh negara tertentu untuk 
tujuan pengimportan. Sekiranya kes terlibat berhubung kait 
dengan logo halal tetapi tidak ada sijil halal atau penggunaan 
sijil halal yang telah tamat tempoh, ia memerlukan kerjasama 
dengan KPDNHEP kerana  KPDNHEP sahaja yang mempunyai 
kuasa untuk menyita, mengkompoun dan mendakwa pemilik 
syarikat yang melanggar undang-undang berkaitan. 

Pindaan pada APD 2011 (Akta Perihal Dagangan 2011) 
yang mula berkuatkuasa pada 1 Januari 2012 merupakan 
titik penting kepada perkembangan industri halal Malaysia. 
Antara perubahan besar di bawah pindaan ini adalah 
penambahbaikan telah dilakukan terhadap definisi halal 
yang kini lebih menyeluruh serta penyeragaman sijil dan logo 
halal oleh pihak berkuasa berwibawa iaitu JAKIM dan JAIS. 
Segala permohonan pensijilan halal untuk produk yang akan 
dieksport perlulah melalui JAKIM, manakala permohonan 
untuk produk tempatan boleh dibuat melalui JAKIM atau 
badan Islam negeri tersebut (JAIS). 

Namun pensijilan halal di Malaysia masih bersifat sukarela. 
Tiada sebarang syarat atau peruntukan undang-undang 
yang mewajibkan pengusaha sesebuah produk untuk 
memohon pensijilan halal. Pindaan APD 2011 juga turut 
memperluaskan bidang kuasa pegawai JAKIM dalam 
aktiviti pemantauan dan penguatkuasaan undang-undang 
terhadap pengusaha yang menyalahgunakan logo halal 
pada produk mereka di mana pegawai JAKIM dan JAIS akan 
dilantik sebagai penolong pegawai perihal dagangan yang 
diberi kad kuasa oleh KPDNHEP. 

“Kita sebagai rakyat Malaysia seharusnya 
bersyukur kerana dengan usaha JAIS, 
JAKIM & KPDNHEP dalam mengambil berat 
terhadap isu halal ini, kita dapat menikmati 
makanan atau sesuatu produk itu tanpa 
ragu.” Diharapkan terdapat kesedaran dalam kalangan 
pengguna Islam bahawa di Malaysia terdapat undang-
undang khusus yang mengawal  isu pemakanan dan 
kepenggunaan halal supaya tidak ada individu mahupun 
syarikat yang mengambil kesempatan dan keuntungan. 
Walaupun permohonan sijil halal adalah secara sukarela 
dan bukan diwajibkan kepada semua peniaga, kita sebagai 
orang Islam harus mengambil peranan dan mengambil 
berat dalam apa yang kita makan dan beli. Selari dengan 
Maal Hijrah 1444H, marilah kita semua berubah dan berhijrah 
dari segi pengambilan atau pembelian barang kita kerana 
mencari makanan yang halal dan bersih merupakan suatu 
kefardhuan ke atas semua umat Islam, malah tuntutan 
mencarinya juga merupakan satu ibadah.

	  

Sumber: Temubual bersama Tuan Abdul Rahman bin Jarawi, Pegawai Penguat Kuasa KPDNHEP Sarawak, dalam segmen 
“Halalan Toyyiban” di konti IRIS pada 22 Jun 2022

HALAL, APA 
PERANAN 
KPDNHEP?
Disediakan oleh: Farah Farina binti Hossien

TENAGA,
NIKMAT

DARI ALLAH
Disediakan oleh : Mohd Hafiz Fadillah

Allah SWT  telah menganugerahkan tenaga untuk 
dimanfaatkan oleh manusia dengan sebaik-baiknya. 
Bayangkanlah jika tiada tenaga angin di dunia ini tentu tidak 
lengkap kehidupan kita. Sebagai contoh walaupun tenaga 
angin tidaklah begitu signifikan kewujudannya di pandangan 
mata kita di mana kita hanya mampu merasai kehadirannya, 
namun dengan akal fikiran yang dianugerahkan oleh Allah, 
manusia mampu memanfaatkan angin untuk kegunaan 
seharian. Justeru marilah kita bersyukur dengan nikmat yang 
dikurniakan ini.

Menurut hukum keabadian tenaga, tenaga tidak boleh dicipta 
atau dimusnahkan namun dapat diubah dari satu bentuk ke 
bentuk yang lain. Contohnya semasa kita memandu kereta, 
tenaga fosil (minyak) melalui proses penukaran 
tenaga yang pelbagai sebelum pada 
akhirnya menjadi tenaga kinetik yang 
menggerakkan roda kenderaan 
dan menghidupkan fungsi-fungsi 
lain kenderaan. Namun tidak semua 
tenaga fosil tersebut dimanfaatkan 
sepenuhnya kerana sebahagiannya 
dibebaskan sebagai tenaga haba 
yang tidak dimanfaatkan dan 
ini sebenarnya termasuk dalam 
pembaziran . 

Firman Allah SWT 
menerusi Surah Ibrahim, ayat 7:
”Dan ingatlah ketika Tuhanmu 
memberitahu dengan sejelas-
jelasnya: Demi sesungguhnya 
jika kamu bersyukur terhadap 

segala nikmatKu tentu Aku akan 
menambah nikmat itu kepada kamu 
dan demi sesungguhnya jika kamu 

kufur terhadap nikmat itu maka 
sesungguhnya azabKu sangat keras”

Antara langkah-langkah kita untuk bersyukur kepada Allah ialah 
menjimatkan penggunaan tenaga walaupun pada dasarnya 
tenaga memang tidak akan dapat dihapuskan namun tenaga 
yang berguna kepada manusia tersebut akan habis dan berubah 
bentuk kepada tenaga lain yang mungkin kurang bermanfaat 
kepada kita. Penjimatan di sini bermaksud menggunakan apabila 
perlu dan dengan kadar yang diperlukan sahaja. Contohnya 
menggunakan penyaman udara pada cuaca panas dengan 
suhu yang bersesuaian.

Selain menjimatkan tenaga, kita juga wajib memanfaatkan 
tenaga ke arah kebaikan demi kemaslahatan dan kepentingan 
manusia sejagat. Ini jelas dinyatakan oleh Allah S.W.T. di dalam 
firmanNya di dalam Surah Az-Zalzalah, ayat 7 hingga ayat 8 yang 
menyatakan di mana segala amalan kita akan dinilai walaupun 
sekecil zarah. 

Natijahnya, tenaga merupakan anugerah Allah yang wajib 
disyukuri dan dimanfaatkan oleh kita. Umat Islam haruslah 
mengorak langkah dan berganding bahu untuk meneroka dan 
melahirkan lebih ramai ilmuan islam yang pakar dalam bidang 
tenaga ini agar setanding dengan negara-negara maju yang 
lain. Ingatlah firman Allah dalam Surah Ar-Rad, ayat 11 yang 
bermaksud, ”Sesungguhnya Allah tidak mengubah apa yang 
ada pada sesuatu kaum sehingga mereka mengubah apa yang 
ada pada diri mereka sendiri. Justeru sebagai Khalifah di muka 
bumi Allah ini sangat wajar untuk umat Islam menggalas tugas ini. 

Rajah 1. Contoh mudah proses pertukaran tenaga untuk menggerakkan kenderaan

Berdasarkan sedutan yang lalu, penulis telah menceritakan 
mengenai serba sedikit latar belakang ringkas mengenai 
Maryam ‘Alaihissalam serta karamah yang ada pada diri 
beliau. Untuk sedutan kali ini, penulis akan meneruskan lagi 
rentetan kisah tentang Maryam ‘Alaihissalam yang dapat 
kita hayati bersama-sama kali ini.

Sepertimana yang telah diketahui umum, Maryam 
‘Alaihissalam merupakan wanita yang sangat tinggi 
darjatnya di sisi Allah SWT. Allah SWT telah berfirman di dalam 
surah Ali-Imran ayat 42 hingga 43.

Dan (ingatlah wahai Muhammad) ketika malaikat berkata: 
“Wahai Maryam! Sesungguhnya Allah telah memilihmu, dan 
mensucikanmu, dan telah memilihmu (beroleh kemuliaan) 
melebihi perempuan-perempuan seluruh alam (yang 
sezaman denganmu).(42) “Wahai Maryam! Taatlah kepada 
Tuhanmu, dan sujudlah serta rukuklah (mengerjakan 
sembahyang) bersama-sama orang-orang yang rukuk.” (43)

Menurut tafsiran Ibn Kathir (1988) di dalam tafsirannya, ayat 
ini merupakan pemberitahuan dari Allah SWT tentang apa 
yang dikatakan oleh malaikat, utusanNya kepada Maryam 
bahawa Allah telah memilihnya dan melebihkannya di atas 
wanita-wanita lain, kerana tekunnya beliau beribadah, 
kezuhudannya, dan kesucian jiwa serta tubuhnya daripada 
segala noda dan kekotoran. 

Berdasarkan al-Quran, telah dikisahkan mengenai peristiwa 
Maryam ‘Alaihissalam yang merupakan insan terpilih untuk 
mengandungkan seorang anak tanpa adanya seorang 
bapa. Melalui peristiwa ini, Malaikat Jibril ‘Alaihissalam telah 
datang menemui Maryam ‘Alaihissalam untuk menyampaikan 
khabar ini. Selain itu, Malaikat Jibril ‘Alaihissalam juga telah 
menyampaikan nama anak yang akan dikandungkan oleh 
beliau, yang seterusnya menjadi nabi yang terkemuka, iaitu 
Nabi Isa ‘Alaihissalam.

Selain itu, di dalam surah Ali-Imran juga turut diceritakan kisah 
ini. Firman Allah SWT yang bermaksud:

Maryam berkata:” Wahai Tuhanku! Bagaimanakah aku akan 
beroleh seorang anak, padahal aku tidak pernah disentuh 
oleh seorang lelaki pun?” Allah berfirman; “Demikianlah 
keadaannya, Allah menjadikan apa yang dikehendakiNya; 
apabila Ia berkehendak melaksanakan sesuatu perkara, 
maka Ia hanyalah berfirman kepadanya: ` Jadilah engkau 
‘, lalu menjadilah ia.”

Menurut Ibn Kathir (2011), malaikat menjawab atas 
kehairanan Maryam ‘Alaihissalam atas adanya anak yang 
lahir tanpa seorang bapa, Malaikat Jibril ‘Alaihissalam 
berkata, “Demikianlah Tuhanmu berbuat.” Maksudnya, Dia 
berjanji akan menciptakan seorang anak darimu dengan 
keadaan dirimu tidak mempunyai suami dan tidak juga 
kamu daripada kalangan pelaku perzinaan. “Yang demikian 
itu adalah mudah bagi-Ku.” Hal itu benar-benar mudah 
bahkan terlalu mudah bagi-Nya, kerana Dia Maha Berkuasa 
atas segala hal yang Dia kehendaki.

Menurut kisah ini, secara logiknya merupakan sesuatu perkara 
yang mustahil untuk seseorang wanita mengandungkan 
anak tanpa perhubungan dengan lelaki. Akan tetapi perkara 
ajaib ini telah berlaku dengan kehendak daripada Allah SWT 
kepada wanita solehah ini. Oleh itu, tiada apa yang mustahil 
sekiranya Allah SWT mengkehendaki sesuatu. 

Semoga dengan kisah kali ini, dapat memberi pengetahuan 
kepada kita tentang kemuliaan wanita solehah yang 
bernama Maryam ‘Alaihissalam di sisi Allah SWT. Untuk 
pengajaran kisah seterusnya akan disambung pada sedutan 
yang akan datang. Wallahua’alam.

TOKOH WANITA ISLAM :
MARYAM ‘ALAIHISSALAM : 
SIRI 2
Disediakan oleh: Hazwani binti Kuswadi

RUJUKAN : 
1. Nur Hazwani Binti Kuswadi. 2019. Penulisan Ilmiah : Pemikiran Tuan Guru Haji Abdul Hadi Awang Tentang Kisah Maryam ‘Alaihissalam Dalam Surah Ali-Imran. Universiti 

Kebangsaan Malaysia. Bangi. Selangor Darul Ehsan.
2. Ibnu Katsier. 1988. Terjemah Singkat Tafsir Ibnu Katsier Jilid 2. Terj. H. Salim Bahreisy, H. Said Bahreisy Victory Agencie. Kuala Lumpur

3.Al-Fida Ismail Ibni Kathir. 2011. Siri Kisah Para Nabi, Nabi Isa a.s. Jilid 5. Klang Books Centre. Kuala Lumpur.

Allah SWT telah berfirman di dalam al-Quran, Surah Ali-Imran, ayat 45 dan 46 :

(Ingatlah) ketika malaikat berkata: “Wahai Maryam! Bahawasanya Allah memberikan khabar yang mengembirakanmu, 
dengan (mengurniakan seorang anak yang engkau akan kandungkan semata-mata dengan) Kalimah daripada Allah, nama 

anak itu: Al-Masih, Isa Ibni Maryam, seorang yang terkemuka di dunia dan di akhirat, dan ia juga dari orang-orang yang 
didampingkan (diberi kemuliaan di sisi Allah).” (45) “Dan ia akan berkata-kata kepada orang ramai semasa ia masih kecil 

dalam buaian, dan semasa ia dewasa, dan ia adalah dari orang-orang yang soleh.”(46)

Kitab Syamail Muhammadiyah dalam bab yang ke-
16 menyebutkan secara khusus mengenai hadis-hadis 
berkaitan dengan serban Baginda Rasulullah SAW. 
Antara hadis dalam riwayat Jabir r.a, beliau berkata :

“Nabi SAW memasuki Kota Makkah pada hari 
pembebasannya dengan memakai serban hitam”

Ibnu Umar r.a juga berkata :

“Apabila Nabi SAW memakai serban, maka Baginda 
SAW melepaskan ekor serbannya di antara dua 
bahunya.”

Al-Hafiz Ibn Hajar al-Asqalani menyebut di dalam 
kitabnya al-Ishabah:
 
“Diriwayatkan oleh Ibn Saad dengan sanad yang 
sahih daripada Hisyam, daripada ayahnya berkata : 
Dalam Peperangan Badar, Sayidina Zubair memakai 
serban berwarna kuning yang dililit di atas kepalanya. 
Maka bersabda Nabi : Sesungguhnya para malaikat 
turun menyerupai Zubair (memakai serban berwarna 
kuning)”

Di dalam kitab Fath al-Mu’in, sebuah kitab Fiqh 
karangan Syeikh Zainuddin bin Abd al-Aziz al-Malibari 
turut menyebut : 

“Sesungguhnya Allah dan para malaikatNya 
berselawat kepada mereka yang memakai serban 
pada hari Jumaat”

Al-Alim al-Allamah asy-Syeikh Muhammad bin Ismail 
Daud al-Fatani menyebutkan di dalam kitab beliau, 
al-Bahr al-Wafi wan an-Nahr as-Safi pada muka surat 
183-184:

“(Dan sunat) dihiasi dirinya dengan memakai sebaik-
baik pakaian dan afdalnya yang putih. (Dan sunat) 
memakai serban kerana hadis bahawasanya Allah 
dan segala malaikatNya selawat sekaliannya atas 
mereka yang memakai serban pada hari Jumaat. 
Dan sunat memakai serban bagi sekalian solat dan di 
sebut pada Hadis tersebut daripada 25 solat dengan 
tiada serban dan satu Jumaat dengan serban lebih 
afdal daripada 70 Jumaat dengan tiada serban. 
(Dan) tersebut dalam Tuhfah, sunat memakai serban 
bagi kerana solat dan bagi qasad berelok-elok kerana 
beberapa hadis yang amat banyak padanya”

Al-Hafiz Ahmad al-Ghummari menyebut di dalam 
Mutabaqah al-Ikhtiraat al-Asr an lima akhbarabihi 
Sayyid al-Bahriyyah, Rasulullah SAW bersabda yang 
kira-kira bermaksud: 

“Serban itu kehormatan dan kemuliaan orang Arab 
(Islam). Apabila orang Arab (Islam) membuang serban 
mereka, maka bererti mereka telah membuang 
kemuliaan mereka.”

Hadis-hadis serta kalam ulama di atas menunjukkan 
bahawa memakai serban adalah sunnah Rasulullah 
SAW secara pasti. Maka, marilah kita bersama-
sama menghidupkan Sunnah Rasulullah SAW 
dengan memakai serban sekurang-kurangnya ketika 
melaksanakan solat Jumaat. Semoga dengan 
usaha ini, kita disenangi 
oleh Baginda SAW 
dan mendapat 
syafaat Baginda 
SAW di hari akhirat 
kelak.

SERBAN ADALAH SUNNAH 
RASULULLAH SAW
Disediakan oleh: Khalid Hafeez bin Mohd Nazir

Rujukan :
Muhadir bin Haji Joll, 2013, Khilafiah (Persoalan & Penjelasan),Inteam Publishing

Imam al-Tirmizi, 2012, Kesempurnaan Rasulullah, Sofa Production
Syeikh Muhammad bin Ismail Daud al-Fatani ,1930, Al-Bahr Al-Wafi Wan An-Nahr As-Safi

Formula 50-30-20 adalah panduan am dan prinsip yang digunakan 
secara meluas (“rules of thumb”) dalam pengurusan belanjawan 
individu dengan menetapkan 50% daripada pecahan perbelanjaan 
untuk tujuan “keperluan,” 30% kepada “kemahuan,” dan 20% kepada 
“simpanan”. 

50%: KEPERLUAN
Keperluan adalah bil dan perkara 
yang benar-benar diperlukan 
atau wajib diperuntukkan 
untuk kelansungan hidup. Ini 
termasuk keperluan asas seperti 
pembayaran rumah / sewa 
rumah, kereta, barang dapur, 
insurans, penjagaan kesihatan 
dan utiliti. Ini adalah satu 
“kemestian” kepada seseorang. 
Separuh daripada pendapatan 
anda sepatutnya diperuntukkan 
untuk memenuhi keperluan dan 
kewajipan anda. Jika anda 
membelanjakan lebih daripada 
itu pada keperluan anda, anda 
sama ada memotong keinginan 
atau cuba untuk mengubah 
gaya hidup anda. 

30%: KEMAHUAN
Kemahuan adalah perkara yang 
anda belanjakan tetapi tidak 
semestinya penting. Pada asasnya, 
kemahuan adalah tambahan 
kepada keperluan tetapi ianya lebih 
menyeronokkan dan menghiburkan. 
Apa-apa sahaja dalam kategori 
kemahuan adalah satu pilihan. Ini 
termasuk melanggan siaran berbayar, 
minum di café hipster, menonton 
wayang, beg tangan baru, percutian, 
alat elektronik terkini dan internet 
berkelajuan tinggi. Anda boleh 
memilih untuk bersenam di rumah 
atau taman awam dan bukannya ke 
gIm berbayar atau memilih antara 
menonton televisyen menggunakan 
antena secara percuma menonton 
siaran berbayar. 

20%: SIMPANAN
Akhir sekali, cuba memperuntukkan 
20% daripada pendapatan anda 
untuk simpanan. Ini termasuk 
simpanan untuk tabung kecemasan, 
tabung persaraan, kebebasan 
kewangan dengan menyimpan atau 
melabur dalam pelaburan yang 
memberi pulangan menguntungkan. 
Sebagai permulaan, anda harus 
mempunyai sekurang-kurangnya 
enam (6) bulan tabungan kecemasan 
untuk persediaan kepada perkara luar 
jangka seperti kehilangan pekerjaan, 
kemalangan dan lain-lain. Sekiranya 
tabung kecemasan telah mencukupi, 
cuba tumpukan pula kepada 
matlamat simpanan seterusnya iaitu 
tabung kebebasan kewangan atau 
persaraan bagi memastikan anda 
menikmati persaraan yang selesa.

Secara amnya, formula 50-30-20 merupakan garis panduan yang boleh 
membantu individu untuk menanam sifat disiplin diri dalam mengurus 
belanjawan peribadi. Cuba semak kembali belanjawan peribadi anda. 
Sekiranya anda mendapati perbelanjaan kemahuan adalah lebih 
daripada 30%, anda boleh mula mencari cara untuk mengurangkan 
perbelanjaan tersebut dan membahagikan pembelanjaan 
anda ke “perbelanjaan” yang sepatutnya seperti simpanan. 
Walaubagaimanapun, setiap individu mempunyai komitmen yang 
berbeza. Peratusan anda mungkin perlu diselaraskan berdasarkan 
keadaan peribadi semasa anda. 

FORMULA 50-30-20 
DALAM PENGURUSAN 
BELANJAWAN INDIVIDU
Disediakan oleh : Nurulzia binti Ibrahim

Setiap daripada kita pasti ada ujian yang berat untuk kita lalui. Setiap 
orang ada suratan yang telah tertulis untuk dijalani. Jika tidak begitu, 
tidaklah Rasulullah SAW bersabda dalam hadis Baginda melalui riwayat 
Sayyidina Abdullah bin Mas’ud RA, bahawa Nabi SAW bersabda dengan 
mafhumnya :

“Sesungguhnya setiap kamu dikumpulkan penciptaannya di perut ibunya 
dalam keadaan air mani selama empat puluh hari, kemudian berubah 
menjadi seketul darah selama empat puluh hari, kemudian menjadi 
segumpal daging selama empat puluh hari. Kemudian diutus kepadanya 
malaikat untuk ditiupkan kepadanya roh dan (malaikat) diperintahkan 
untuk menetapkan empat perkara: Menetapkan rezekinya, ajalnya, 
amalnya dan kesudahannya sama ada derita atau bahagia. Demi Allah 
yang tidak ada tuhan melainkan-Nya, sesungguhnya di antara kamu 
ada yang melakukan amalan ahli syurga sehingga jarak antara dirinya 
dengan syurga tinggal sehasta, akan tetapi telah ditetapkan baginya 
ketentuan, lalu dia melakukan amalan ahli neraka, maka masuklah dia 
ke dalam neraka. Sesungguhnya di antara kamu ada yang melakukan 
amalan ahli neraka sehingga jarak antara dirinya dengan neraka 
tinggal sehasta, akan tetapi telah ditetapkan baginya ketentuan, lalu dia 
melakukan amalan ahli syurga, maka masuklah dia ke dalam syurga.” 
[Riwayat Muslim (2643)]

Walau bagaimana berat sesuatu ujian itu ditempuh, yakinlah dengan 
maksud dari firman Allah ـ, dalam surah Al Baqarah ayat 287,

“Allah tidak membebani seseorang melainkan sesuai dengan 
kesanggupannya.”

Dan kemudian Allah juga telah berfirman di dalam surah Al Syarh ayat 5 
dan 6 yang bermaksud,

“Kerana sesungguhnya sesudah kesulitan itu ada kemudahan. 
Sesungguhnya sesudah kesulitan itu ada kemudahan.”

Kerana Allah telah berikan jaminan pada ayat 7 dan 8 dengan 
mafhumnya,

“Maka apabila kamu telah selesai (dari sesuatu urusan), kerjakanlah 
dengan sungguh-sungguh (urusan) yang lain. Dan hanya kepada 
Tuhanmulah hendaknya kamu berharap.”

Namun, pengharapan kepada Allah itu perlu disulami dengan rasa 
taqwa. Di dalam Surah At Talaq ayat ke- 2 hingga 3 Allah telah berfirman 
dengan maksudnya,

“Dan sesiapa yang bertaqwa kepada Allah (dengan mengerjakan 
suruhanNya dan meninggalkan laranganNya), nescaya Allah akan 
mengadakan baginya jalan keluar (dari segala perkara yang 
menyusahkannya). Serta memberinya rezeki dari jalan yang tidak 
terlintas di hatinya. Dan (ingatlah), sesiapa yang berserah diri bulat-
bulat kepada Allah, maka Allah cukuplah baginya (untuk menolong 
dan menyelamatkannya). Sesungguhnya Allah tetap melakukan segala 
perkara yang dikehendakiNya. Allah telahpun menentukan kadar dan 
masa bagi berlakunya tiap-tiap sesuatu.”

Ya Allah …
Jadikan cintaku ini perasaan yang 
memberikan ketenangan
Bukan cinta yang mengharapkan 
kemenangan
Jadikan cinta ini yang selalu 
mengharapkan keredhaan Mu
Bukan cinta yang hadir untuk 
merosakkan ciptaan Mu

Ya Allah …
Jadikan setiap apa yang aku lakukan 
berdasarkan atas cinta
Agar tidak tersesat di jalan yang leka
Tetap teguh dan tidak tergoyahkan 
bersama angin terlena
Labuhkan kelak di sungai-sungai 
syurga

Ya Allah …
Anugerahilah aku atas cinta-Mu
Dan hadirkan bersama orang-orang 
yang mencintai-Mu
Kumpulkan bersama untuk 
mendekatkan diri kepada-Mu
Berkumpul bersama Rasul -Mu

SEJAUH
MANA
KITA
BERSERAH?
Disediakan oleh : Rohaizat bin Rejab

CINTAKU
KERANA
ALLAH
Disediakan oleh : Haryati binti Mohamad

Lazimnya, anak-anak akan mula belajar bacaan asas al 
Quran ketika berada di peringkat tadika. Belum menguasai 
kemahiran membaca dengan baik bukanlah penghalang 
untuk anak-anak mula menghafaz surah-surah di dalam 
al Quran. Ibu bapa boleh menggunakan audio sebagai 
bahan bantu untuk anak-anak menghafaz. Kunci kepada 
menghafaz adalah ulangan. Sama seperti mengingati 
lagu “Burung Kakak Tua” atau “Twinkle, Twinkle Little Star”, 
anak-anak akan mengingati dengan mudah surah-surah 
yang kerap didengar. Ibu bapa boleh memilih surah-surah 
pendek dari juzuk 30 sebagai permulaan. 

Jadikan rutin untuk memainkan alunan ayat suci al Quran 
pada sebelah pagi dan malam ketika dirumah atau semasa 
perjalanan di dalam kereta. Biar telinga dan bibir anak-
anak dibasahi dengan ayat suci al Quran.

Penglibatan ibu bapa akan menjadikan proses menghafaz 
lebih berkesan. Misalnya selepas solat berjemaah atau 
sebelum tidur, ibu boleh membacakan surah pendek 
bersama-sama anak. Pada mulanya mungkin kedengaran 
pelat dan tidak sempurna bacaannya, namun sekiranya 
terus diasah dan diperbetulkan sebutannya pasti bacaan 
mereka akan bertambah baik.

Sememangnya fitrah anak-anak adalah bermain. 
Oleh itu, ibu bapa perlu bijak menyelitkan unsur-unsur 
bermain dalam proses menghafaz agar anak-anak tidak 
merasa seperti dipaksa sebaliknya berasa seronok untuk 
melakukanya. Sebagai contoh,tasmik hafazan ke atas anak 
kecil mungkin nampak terlalu formal buat mereka. Ibubapa 
boleh mencuba bermain board game seperti ular tangga 
dan meminta anak-anak membaca surah yang telah 
ditetapkan sekiranya berhenti pada petak nombor tertentu.

Kini terdapat banyak pilihan buat ibu bapa yang berhasrat 
menghantar anak-anak mengikuti pendidikan tahfiz di 
peringkat tadika. Salah sebuahnya adalah Tadika Tahfiz 
Tun Abdul Rahman Ya’kub yang beroperasi di aras bawah 
Masjid Jamek Negeri Sarawak. Seawal umur 4 tahun 
sehingga 6 tahun, anak-anak akan dilatih untuk menghafaz 
mengikut modul dan kaedah asas hafazan yang terancang 
dan bersesuaian dengan tahap umur mereka.
 

Banyak hadis yang boleh dikaitkan dengan kelebihan 
mempelajari al Quran. Antaranya adalah: 

“Sebaik-baik kalian adalah yang mempelajari al-Quran 
dan mengajarnya” HR Bukhari, Abu Daud, Tarmidzi dan Ibnu 
Majah

“Bacalah Al Quran sesungguhnya ia akan datang di hari 
kiamat sebagai syafa’at kepada pembacanya” HR Muslim

Setiap ibu bapa pasti ingin melihat anak-anak pandai 
membaca al Quran. Apatah lagi menghafaznya. 
Adakala menjadi tanda tanya mampukah anak-anak 
menghafaz surah-surah di dalam al Quran sebelum pandai 
membacanya.

Seawal di dalam kandungan lagi, si ibu boleh memainkan 
peranan untuk memperkenalkan al-Quran kepada anak 
dengan membaca al Quran ketika hamil. Ibu hamil juga 
boleh memilih untuk memasang mana-mana surah dan 
didengarkan kepada bayi di dalam kandungan. Amalan ini 
juga baik untuk perkembangan bayi agar sihat dan pintar.

Tahukah anda bahawa “Golden Age” anak-anak adalah 
dari usia 0 sehingga 6 tahun. Ada juga kajian yang 
mengatakan sehingga 8 tahun. Di usia inilah perkembangan 
fizikal, kognitif, emosi dan sosial mereka berlaku dengan 
sangat pesat. Di samping mula menerapkan asas 
akidah dalam diri anak-anak, ibu bapa perlu bijak untuk 

memanfaatkan “Golden 
Age” sebaiknya dengan 
membiasakan anak-anak 
dengan al-Quran dan 
menjadikan al Quran 
sebagai kawan karib 
mereka.

MENGHAFAZ 
AL QURAN 
SEAWAL USIA
Disediakan oleh : Dayang Siti Aishah binti Haji Mohd Atei

Firman Allah SWT menerusi 
Surah Al-A’raf, ayat 56:”Dan 
janganlah kamu berbuat 
kerosakan di bumi sesudah 
Allah menyediakan segala 
yang membawa kebaikan 
padanya.” 

Larangan tersebut juga turut disebut dalam hadis 
yang diriwayatkan Sa’ad Ibnu Sinan al-Khudri RA 
bahawa Rasulullah SAW bersabda: Tidak boleh 
melakukan perbuatan yang mudarat dan tidak boleh 
memudaratkan orang lain. (HR Ibnu Majah).

Apabila sesebuah negara semakin pesat 
membangun, populasinya semakin meningkat. Bertitik 
tolak daripada kenyataan tersebut, permintaan 
terhadap sesuatu keperluan adalah tinggi. Hal 
ini berkait rapat dengan gaya hidup masyarakat 
moden yang menginginkan kehidupan lebih baik 
seperti rumah, bekalan elektrik, kereta dan lain-lain 
menyebabkan permintaan terhadap sumber semula 
jadi semakin meningkat.

Pemanasan global bukanlah 
isu baharu dan telah lama 
berlaku hasil daripada kegiatan 
seharian manusia. Sebagai contoh, 
penyebaran karbon dioksida 
(CO2) secara berleluasa telah 
memberi impak ketara ke atas 
pemanasan global seperti 
pembakaran bahan api fosil 
dalam sektor perindustrian, 
penjanaan tenaga elektrik 
dan pengangkutan yang 
melepaskan gas-gas 
rumah hijau dalam kuantiti 
yang besar. Ahli sains 
menjangkakan peningkatan 
maksimum sebanyak 6.4˚C 
yang boleh membawa 
kerosakan serius kepada 
alam dan manusia.

Sehubungan itu, Kerajaan Malaysia telah 
memperkenalkan matlamat RMK10, RMK11 dan RMK12 
sebagai Dasar Teknologi Hijau yang merujuk kepada 
pembangunan dan aplikasi produk, peralatan serta 
sistem untuk memelihara alam sekitar dan alam 
semula jadi dan meminimumkan atau mengurangkan 
kesan negatif daripada aktiviti manusia. Dalam Dasar 
Teknologi Hijau, kerajaan menggalakkan pembangun-
pembangun menepati kriteria teknologi hijau yang 
telah ditetapkan seperti penjimatan tenaga dan 
sumber asli, menggalakkan sumber-sumber yang 
boleh diperbaharui, mempunyai pembebasan Gas 
Rumah Hijau (GHG) yang rendah atau sifar, selamat 
untuk digunakan dan menyediakan persekitaran sihat 
dan lebih baik untuk semua hidupan.

Nahtijahnya, ”Dan antara mereka ialah orang-
orang yang telah mendahului (dalam mengerjakan 
kebaikan di dunia) yang akan mendahului orang lain 
dalam mencapai balasan yang sebaik-baiknya kelak. 
Mereka itulah orang-orang yang didampingkan di sisi 
Allah SWT. Terus menetap di dalam syurga yang penuh 

nikmat. Sebahagian besar daripada 
mereka adalah dari umat manusia 

terdahulu dan sebilangan kecil dari 
orang yang datang kemudian. (Surah 

Al-Waqiah ayat 10-14). Kita sebagai 
seorang mukmin haruslah sentiasa 

berbuat kebaikan dalam membantu 
pemimpin menjayakan dasar yang telah 

dirangka demi kehidupan yang lebih 
baik serta melindungi alam sekitar 

bagi generasi akan datang.

PENJIMATAN 
MEMBAWA MANFAAT
Disediakan oleh: Mohd Nurulhady bin Morshidi

Artikel Suara Mimbar yang lepas secara ringkasnya telah 
menerangkan serba sedikit berkenaan pelaburan dana unit 
amanah di Malaysia di mana dana tersebut adalah sejenis skim 
pelaburan kolektif apabila seorang pelabur yang mempunyai 
matlamat pelaburan yang sama boleh mengumpulkan dana 
mereka dan melabur dalam portfolio sekuriti atau aset-aset lain 
(FIMM, 2015). 

Dalam erti kata lain, dana ini akan diuruskan oleh pengurus dana 
yang berkelayakan dan dana ini akan dilaburkan di dalam portfolio 
sekuriti seperti bon, saham, atau instrumen pasaran wang yang 
dibenarkan di bawah garis panduan Suruhanjaya Sekuriti Malaysia 
(Hilmi & Rahisam, 20180).

Jadi, dalam artikel kali ini, penulis akan membincangkan secara 
ringkas berkenaan pelaburan dana unit amanah yang terdapat di 
Malaysia. Menurut Teoh Teng Tenk, dana unit amanah memainkan 
peranan yang penting kepada negara kerana ia adalah salah satu 
daripada sumber pelaburan dalam ekonomi Malaysia.  Merujuk 
kepada statistik Suruhanjaya Sekuriti Malaysia, setakat 31 Ogos 2022, 
jumlah keseluruhan nilai aset bersih (NAV) bagi pelaburan dana 
unit amanah patuh syariah di Malaysia dianggarkan RM109.109 
billion iaitu merangkumi 29.25% daripada modal pasaran Bursa 
Malaysia. Ini menunjukkan peningkatan berbanding tahun 2019 di 
mana keseluruhan nilai aset bersih (NAV) patuh syariah berjumlah 
RM107.32 billion.

Di Malaysia, terdapat beberapa jenis dana unit amanah yang 
ditawarkan oleh syarikat pengurusan dana seperti berikut:-

1. Dana pendapatan. Matlamat dana pendapatan adalah untuk 
menghasilkan keuntungan setiap tahun dengan pengagihan 
dividen. Sejumlah pelaburan bagi dana pendapatan dilaburkan 
pada pasaran ekuiti dan selebihnya dilaburkan pada pasaran yang 
lain. 

2. Dana pertumbuhan modal. Matlamat dana pertumbuhan modal 
adalah untuk menjana pendapatan melalui kenaikan nilai modal. 
Pelaburan dana pertumbuhan modal lebih kurang sama seperti 
dana pendapatan di mana dana tersebut sebahagian besarnya 
dilaburkan pada pasaran sekuriti dan selebihnya pada pasaran lain.

3. Dana konservatif. Matlamat dana konservatif adalah untuk 
menawarkan simpanan jangka pendek sambil melindungi modal 
daripada susut nilai yang berpunca daripada inflasi. Sukuk, deposit 
tetap, pasaran wang, atau gabungan ketiga-tiganya adalah 
produk pelaburan biasa yang dilaburkan oleh dana ini.

Walaupun begitu, dana yang dinyatakan di atas tidak terhad 
dan terdapat beberapa jenis dana yang lain boleh diteroka oleh 
seorang pelabur. Sebagai seorang pelabur yang baru menceburi 
bidang pelaburan, adalah disarankan untuk meneroka pelaburan 
dana unit amanah di Malaysia kerana ia memerlukan modal yang 
rendah dan senang untuk diurus. 

Adakah pelaburan dana unit amanah berisiko tinggi? Setiap 
pelaburan mempunyai tahap risiko yang tertentu bergantung 
kepada tahap toleransi seorang pelabur di mana dana unit 
amanah boleh dilabur mengikut kepelbagaian portfolio 
bersesuaian dengan pulangan dividen. Sebagai contoh, jika 
seorang pelabur ingin melabur pada portfolio dana unit amanah 
yang berisiko rendah, berkemungkinan pulangan dividen akan 
rendah dan juga sebaliknya. Pelaburan unit amanah adalah 
pelaburan jangka masa sederhana dan panjang kerana 
kebiasannya syarikat pengurusan dana memberi kadar purata 8% 
- 15% bergantung kepada portfolio pasaran yang dilaburkan.

Berikut merupakan ciri-ciri kenapa anda harus membuat pelaburan 
di dana unit amanah;-

KEPELBAGAIAN PORTFOLIO. Kepelbagaian meminimumkan 
pendedahan kepada mana-mana satu jenis risiko dan 
membenarkan pelabur melabur dalam julat sekuriti yang lebih luas 
daripada yang mereka boleh lakukan apabila melabur sendiri.

KECAIRAN ASET. Terdapat kemudahan dalam menjual dan 
membeli unit berbanding dengan melabur secara langsung 
dalam saham syarikat. Harga dan peluang untuk berurus niaga 
bergantung pada ketersediaan kedua-dua pembeli dan penjual.

PENGURUSAN PROFESIONAL YANG BERTERUSAN. Dana unit amanah 
diuruskan oleh pengurus dana profesional dan sepenuh masa 
yang mempunyai kemahiran yang diperlukan, pengalaman 
yang relevan dan sumber berdedikasi untuk memaksimumkan 
pelaburan. jangan risau kerana pengurus dana melakukan 
semuanya untuk anda.

KOS PELABURAN. Terdapat beberapa kos pelaburan yang perlu 
dibayar kepada syarikat pengurusan dana amanah seperti yuran 
pemegang amanah, yuran pengurusan, yuran pertukaran dana 
dan yuran jualan. 

Oleh itu, sebagai seorang pelabur yang 
baru nak berjinak-jinak di dalam dunia 
pelaburan, unit amanah mungkin  merupakan 
pelaburan terbaik, tetapi ia tidak sesuai dengan 
selera setiap pelabur. Pastikan anda memahami 
risiko anda dan juga produk pelaburan sebelum 
membuat sebarang keputusan pelaburan.

